
LOU VIÈI MASET

Sabe un pichot maset au cor de la coustiero...
Au printèms, es toujour enviróuta de flour...

Lou crese lou pus bèu de la countrado entiero,
Venta pèr lou mistrau que boufo à soun entour.

§
L'an basti dins la coumbo, au pèd de la garrigo

Pèr recata si gènt de la fré, dóu plujas,
O l'estièu, à miejour, quand roumpu de fatigo,
Venien manja la biasso à l’oumbro de soun jas.

§
Pèr vendemio, vesié dins li claus d'à constat

Li colo de jouvènt acampa lou rasin.
Ressounavo di rire is ouro de dina,

Quand s'adraiavon pièi dins li pichot camin.
§

Acò 's bèn 'caba... i'a pus que li cassaire
Que s'areston aqui pèr abèura si chin

Dins sa grupio abenado e, pausant sis afaire,
S'asseta à la calo, souto lou tamarin.

§
A cha-pau, li bouissoun gagnon sus lou jardin…

Lou tèms a fa péri sa lambrusco avalido...
S'encambes lou valat jounca de peto-vin,

Prenes d'aqui la visto : uno di pus poulido.
§

Dins si pèiro, i'a pus de passeroun de téule
E lis espargo-fèro traucon dins lis avaus...

Mai quand lou calabrun fai lum' à si vièi téule,
Iéu lou vése tant bèu, que souvent me fai mau.

§
A l'oumbro de soun oume, anère m'ajassa...
Voulièu penequeja i dous cant di cigalo...
Dinc un pantai urous me sièu senti bressa,

Tant-lèu barra lis iuel, d'un èr de pastouralo.

